Nan ti lét li te ekri a, Apot Jid avéti nou sou kijan nou riske pedi lafwa yo te ban nou an. Li te peze sou kijan li
enpotan pou nou defann lafwa sa a. Li anseye nou sou kijan sila yo ki pa lite pou yo kanpe djanm sou doktrin, yo
riske twonpe, epi yo riske pedi lafwa. Ti lét kout li te ekri a ki fé pati Nouvo Kontra a detaye pou nou kijan lit sa a se
yon bagay serye li ye. Pou Jid te ka esplike danje a ki te anfas kwayan yo, pou li te kapab voye limyé sou fo pwofese
yo ki te deja fofile antre ko yo andedan legliz, Jid te chwazi itilize kék egzanp ki soti nan Ansyen Kontra a. Pou etid
sa a, nou vle fokis sou Kayen, pitit gason Adan ak Ev (gade Jid 11). Ki leson apot la vle anseye nou nan istwa Kayen
an?

N’ap viv nan yon monn kote de (2) wayom diferan egziste. Yon bo, se wayom syeél la. Se yon wayom jistis li ye. Wa a
se Jezi Kris. Se Li ki Wa sou tét tout wa 5 yo. Yon 10t bo, se wayom monn sa a. Se yon wayom tenéb. Alatet wayom
sa a se Satan. Se li ki prens sou tét vye pisans yo.

De (2) wayom sa yo opoze youn ak lot. Yon batay espirityél egziste san rete nan mitan yo. Wayom Bondye a
resevwa menas dives fason, se paske lenmi an anvi detwi nenpot moun li kapab. Kek nan atak sa yo soti direk nan
moun k’ap swiv [enmi an san kache anyen. Ladan yo genyen moun k’ap sévi Satan, genyen divino, genyen ate.
Men, pi gwo atak yo soti nan moun ki swadizan relijye, ki di yo konnen Bondye men ki pa fé zév pou sipote
deklarasyon sa a. Se yon seri moun ki di yo kwe nan Bondye, men anmenmtan yo mete nan téet yo yo kapab sevi
Bondye jan yo deside.

Jid fé nou konnen fo pwofet yo ki fofile antre andedan legliz la se moun k’ap swiv chemen Kayen yo ye. Pou n’ ka pi
byen konprann « chemen Kayen, » ann gade sa Bib la di sou li nan liv Jenéz chapit 4.

Bondye te kreye Adan ak Ev, epi Li te mete yo nan Jaden Edenn lan. Tout bagay te byen bel epi san defo jouk yo te
dezobeyi lod Bondye pou yo pa manje nan pyebwa ki fé konnen byen ak mal la. Bondye te deja aveti yo y’ap mouri
depi yo dezobeyi komandman Li a. Tout bon vre, lanmo te antre ni sou yo ni sou lemonn antye. De (2) pitit gason
Adan yo, Kayen ak Abel, te fet avek yon nati ki te panche vé rebelyon ak peche. Abel te gade mouton, epi Kayen te
travay té. Toude te nan bel travay nob. Se pwobab toude te resevwa enstriksyon sou sevis Bondye, sou kijan yo
dwe adore Li. Men, te gen yon gwo diferans ant Kayen ak Abél. Abel te dwat, epi li te genyen lafwa (Matye 23.35;
Ebre 11.4). Kayen te mechan, epi zév li yo te kwochi (1 Jan 3.12).

Yon bon jou, Kayen ak Abel te pote ofrann bay Bondye. Yo chak te pote yon bagay. Abel te pote yon mouton byen
gra ki te soti nan twoupo li t’ap okipe a. Kayen te pote kék fwi ki soti nan jaden I'. Bib la pa detaye pou ki rezon
Bondye pa t’ pran plezi nan ofrann Kayen an, men li pale klé sou kijan Kayen te resevwa nouvel la. Li te move anpil.
Li te mare figi I’ byen mare. Se te lanvi ak jalouzi ki t'ap manifeste, jan sa konn féet leé konsyans yon moun ap pike li.
Eske Kayen te fache ak Bondye paske Bondye pa t’ asepte ofrann lan ? Osinon, éske li te fache ak Abél pito, poutét
Bondye te pran plezi nan Abél epi nan ofrann li te bay la ?

Bondye te pale avek Kayen. Avék pasyans, Li te ofri Kayen yon dezyém chans. Kayen te fe mal se vre, men Bondye
te ba li chans pou li repanti epi pou li korije mal la. Men, Kayen pa t’ vle. Li te kite kole pote I’ ale, epi li te touye fre
I. Ki leson nou kapab tire nan istwa sa a ? Ki bon bagay « chemen Kayen » an kapab montre nou ?



Dabo, se klé Kayen pa t’ swiv enstriksyon Bondye te ba yo pou ofrann, menm si nou pa genyen detay sou kijan li pa
t’ swiv. Nou we sa paske Bondye pa t’ kontan avek ni Kayen, ni ofrann li an. Nenpot jan sa te ye, nou kapab di
Kayen pa t’ okipe komandman Bondye a. Petét li te mete nan tet li se fason pa I’ ki pi bon, epi petét li te mete nan
tet li Bondye ap dako ave I’ kanmenm. Li te chwazi swiv pwop chemen pa li, pase pou li chwazi swiv komandman
Bondye a. Se pwobab li te deja konn fé menm ere sa souvan. Kounyeya, déske Bondye te eseye korije li, li pa t’
asepte koreksyon an. Akoz logey ak rebelyon, li pa t’ imilye tet li pou li te ka korije. Paske li te reziste devan
direksyon Bondye a nan lavi li, yon premye peche te mennen li komet pi gwo zak toujou, jouk li leve men I’ pou li
touye fre I’ epi bay manti pou kache sa.

Kijan lavi Kayen an paralel avek fo pwofét yo Jid ap pale nan lét li te ekri a ? Nou pa konnen si Kayen te genyen yon
pwoblem ak fanmi li depi anvan evénman sa a. Li ta sanble li te fé pati fanmi an byen pwop. Li te pote yon ofrann
tankou lot yo. Li ta sanble li t’ap chache favé Bondye. Men, li pa t’ dako swiv sa Bondye te deja anseye li ; ki vle di, li
te komanse sevi Bondye nan fason pa li pito. Li te anvi fé sa ki te fé sans pou li. Li te pito satisfe tet li pase pou li
eseye satisfe Bondye. Avék ofrann li te ofri a, li pa t’ aji avék lafwa. Li te dezobeyi komandman Bondye. Bib la fe
nou konnen yon bagay : san konfyans nan Bondye, nou pa kapab fe Bondye plezi (Ebre 11.6). Selon 1 Jan 3.12,
Kayen te touye fre |’ paske sa (Kayen) t’ap fé a pa t’ bon. Selon Ebre 11.4, Abel te ofri Bondye yon « ofrann ki pi bon
pase pa Kayen an. » Sa fé nou santi Kayen te ofri yon bagay, men li pa t’ ofri I’ avek lafwa. Selon Jak 2.26, konfyans
pa vo anyen si I’ pa mache ak sa ou fé ki byen. Konfyans ki mouri se konfyans ki pa vo anyen, lé sa a li pa lafwa
toutbon. Kayen pa t’ selman fé yon bagay ki mal nan je Bondye, men li te refize koreksyon, e li te pésiste nan pwop
chemen pa I'. Epitou, li te plede bay eskiz pou sa li te fe a. Li pa t’ vle pran reskonsabilite pou aksyon li yo.

Bib la avéti nou, nan dénye jou yo moun ki pa swiv Bondye yo va sanble avék Kayen. Men sa Apot Pol di nou nan 2
Timote 3.2-5 : « Moun pral fé rayisab, y’ap renmen lajan, y’ap fé grandize, logey ap vire tet yo, y’ap pale Bondye
mal, y’ap dezobeyi papa ak manman yo, y’ap engra, y’ap san okenn respé pou bagay Bondye. Ké yo ap di, y’ap san
pitye, y’ap pale moun mal, y’ap fe gwo kole, y’ap brital. Yo p’ap vie wé sa ki byen menm. Y’a mode an trét, y’a fe
kole fasil, logey va gonfle lestonmak yo. Y’ap pito plezi pase sévis Bondye. Y’ap fe tankou y’ap sévi Bondye. Men, yo
pa kwé nan pouvwa Bondye a tout bon vre. Pa mele ak moun konsa menm. » Jid pale sou kijan nou ka jwenn moun
legliz ki tankou Kayen tou.

Legliz jodi a oblije deside kijan y’ap jere moun ki pa vle asepte Pawol Bondye a kom otorite, kom chef lavi yo.
Genyen anpil moun ki kwe Bib la genyen verite Bondye ladann, men yo pa dako asepte Pawol Li kom otorite final
la. Yo gen odas antre nan negosyasyon ak Bondye. Yo plede avék Pawol Li a. Yo chache pwop chemen pa yo pou yo
sevi Bondye, epi yo kwe gras Bondye a kouvri tout dezobeyisans.

Genyen lot anko ki konprann relasyon yo genyen ak Bondye se bagay prive nét li ye. Pésonn pa bezwen konnen

anyen nan sa. Depi yon fre paret pou li eseye ede yo fe pwogre sou tel pwen, yo deja fache. Yo vle viv jan yo vle
viv, epi piga moun rale zoréy yo. Dapre yo, chak moun deside pou kont li kijan li dwe viv lavi li devan Kris. Anvan
lontan, legliz la kontamine ak tout kalite peche, epi prensip lemonn anvayi I'. Lide de (2) wayom yo tou elimine.

Lenmi an pwofite sa pou li avanse pwop plan pa li anndan legliz la. Ti pa ti pa, legliz la mache anvé apostazi. L'ap
pédi lavi espirityelman. Se konnen yo pa konnen : « lé nou zanmi lemonn, se lenmi Bondye nou ye ! » (Jak 4.4).

Jodi a, menm jan avék epok kote Jid t'ap viv la, li enpotan pou nou konprann ki danje ki mache avek fo pwofese yo.
Jid fe nou konnen kalite moun sa yo fofile antre nan legliz san moun pa menm konnen. Moun sa yo genyen gwo
enfliyans, epi si legliz la pa rekonet yo, y’a gentan kondwi legliz la nan twou. Se poutet sa, li enpotan pou nou sezi
avetisman an byen. Se pou nou lite pou n’ defann vre doktrin ak vré pratik yo Bib la anseye nou.

Men, kijan nou kapab pi byen lite pou n’ defann lafwa tout bon an kont paket menas yo ki anfas nou ? Ann gade
plizye bagay ki ka ede nou nan sa.



Dabo, fok nou byen kle nan fon ké nou se yon sel Bondye ki Bondye, ki vivan, ki etenél, ki prezan, epi ki ban nou
Pawol Li kom deklarasyon final ki depase tout I6t. Nou dwe kwe Pawol Bondye pa gen defo lakay li, epi Pawol
Bondye detaye volonte Bondye pou lavi nou. Nou dwe kwe Bondye egzije obeyisans anvé komandman Li ki nan
Pawol Li, epi nou pa kapab fe deba ave L’ sou sa Li anseye. Nou dwe konprann se NOU ki pou akode nou avek sa
Pawol la mande, se pa Pawol la ki dwe akode avek nou. Fok nou dako nou pa kapab viv selon fantezi, ni selon pwop
refleksyon pa nou yo.

Donk, nou dwe kwe legliz |a se ko Kris la li ye, epi se volonte Bondye pou nou chak patisipe nan yon asanble lokal,
nan yon gwoup kwayan kote chak grenn moun ap chache swiv chemen Bondye trase devan li a. Nou reskonsab
youn |ot, epi nou gen devwa pou nou youn edifye l0t. Nou anba egzijans pou n’ obeyi Pawol Bondye a. Depi yon
manm pésiste nan peche epi li pa repanti, li deyo fraténite a. Se paske legliz la se ko Jezi li ye, epi fok legliz |a rete
pwop, apa pou Bondye.

Pou fini, chak moun k’ap swiv Kris dwe viv anba gras Jezi epi anba pisans Jezi. Chak kwayan dwe ranpli avék gras Li
epi avek Sentespri a. Depi fré ak se yo viv annako avek pisans Kris la, depi yo genyen viktwa sou peche, lemonn
ansanm ak tout fo pwofét yo p’ap ka jwenn okenn kote pou yo kanpe pou yo pale Levanjil la mal. Depi ak fré se yo
k’ap swiv Kris ap mennen yon vi ki pwop epi ki sen, depi fanmi yo genyen amoni avék lape, se yon vre temwanyaj ki
montre pisans Bondye a. Sa demontre kijan Bon Nouvel la efikas. Toutotan gen renmen nan mitan fre ak sé yo,
lemonn ap pran not sou sa. Se temwanyaj sa a ki pi gwo defans lan pou lafwa tout bon an.

Tankou moun k’ap swiv Kris, li enpotan pou nou egzaminen lavi nou pou n’ we si genyen kek ti tras ki sanble avek
Kayen ki prezan nan atitid nou yo. Eske genyen prév ki montre « chemen Kayen » an enfekte nou ? Bon jan
evalyasyon péesoneél se yon |0t fason pou nou defann lafwa nou. Fok nou toujou veyatif pou atitid Kayen an pa fofile
antre anndan legliz la. Nou reskonsab youn lot. Si |0t yo remake kek febleés ki prezan lakay nou, nou dwe di yo mesi
deske y’ap ede nou espirityelman. Konsa tou, si nou remake kek feblés ki prezan lakay 10t yo, nou reskonsab pou n’
sevi kom zouti nan men Bondye pou n’ ede yo we limye a. Fok nou se zouti ki toujou mennen gras, ki toujou
mennen rekonsilyasyon.

~Duane Eby



